
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


সুরা বকরা। [১]




 



দ্বিতীয় অধ্যায়।







২৮৬ আয়ত, ৪০ রকু।




 (দাতা ও দয়ালু ঈশ্বরের নামে প্রবৃত্ত হইতেছি)। ১। আমি সুবিজ্ঞ ঈশ্বর। নিঃসন্দেহ এই পুস্তক,[২] ইহাতে ধর্ম্মভীরু লোকদিগের জন্য পথ প্রদর্শন আছে। ২। + যাহারা অদৃশ্যে বিশ্বাস স্থাপন করে ও উপাসনাকে প্রতিষ্ঠিত রাখে এবং আমি যে উপজীবিকা দিয়াছি তাহা ব্যয় করে। ৩। + এবং তোমার প্রতি[৩] ও তোমার পূর্ব্বে যাহা অবতারণ করিয়াছি তাহা যাহারা বিশ্বাস করে ও যাহারা পরলোকে বিশ্বাস রাখে তাহারাই বিশ্বাসী। ৪। তাহারা তাহাদের প্রতিপালক ঈশ্বর হইতে জ্ঞানলাভের যোগ্য এবং তাহারা পরিত্রাণ পাইবে। ৫। যাহারা ঈশ্বরদ্রোহী হইয়াছে তুমি তাহাদিগকে ভয় প্রদর্শন কর বা না কর


	↑ এই সুরা মদিনায় অবতীর্ণ হয়। মদিনায় মালেক নামক ইহুদি এই কথা বলিয়া বিশ্বাসীলোক দিগের মনে সন্দেহ উৎপাদন করিতে ছিল যে পরমেশ্বর প্রাচীন গ্রন্থ সকলে যাহার উল্লেখ করিয়াছেন এই গ্রন্থ সেই গ্রন্থ নহে। এই সংশয় অপনোদন করিবার জন্য বিশ্বাসীদিগের প্রশংসা ও অবিশ্বাসী ঈশ্বর দ্রোহী লোকদিগের গ্লানি সূচক এই সুরা অবতীর্ণ হয়। (ত, শা,)

	↑ ঈশ্বর যাহা অবতারণ করিবেন বলিয়া প্রাচীন গ্রন্থ সকলে স্বীকার করিয়াছেন, অথবা যাহা ঈশ্বরের ইচ্ছার মধ্যে সংরক্ষিত ছিল “এই পুস্তক” বলিতে সেই পুস্তককে লক্ষ্য করা হইয়াছে। (তফ্সির হোসেনী)

	↑ ঈশ্বরের উক্তি হজরত মোহম্মদের প্রতি।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:১৪টার সময়, ১১ জুন ২০২৩ তারিখে।

